
Згодна з зацверджаным 
на днях планам 
мерапрыемстваў па 
выкананні Праграмы 
сацыяльна-эканамічнага 
развіцця Беларусі на 
2011–2015 гады праз 
чатыры гады краіну 
напаткае суцэльнае 
шчасце.
Я  Планаў  нашых   
люБлю  “громадьё”

У гэтым, так бы мовіць, гран-
дыёзным плане налічваецца 
249 пазіцый, якія тычацца бюд-
жэтна-падатковай, цэнавай і 
антыманапольнай палітыкі, 
фінансавых рынкаў, інвесты-
цыйнай і інавацыйнай дзей-
насці, медыцыны, адукацыі, 
культуры і спорту, а таксама 
вызначаны асноўныя напрам-
кі развіцця прамысловасці, 
будаўніцтва, сельскай і лясной 
гаспадаркі, сферы паслуг.

Знешне ўсё выглядае досы-

ць прывабна.
У нас збіраюцца павы-

сіць аб’ём выкарыстання 
бюджэтных сродкаў, удаска-
наліць структуру і механізмы 
спагнання ўстаноўленых па-
даткаў і збораў з арыентацыяй 
на максімальнае набліжэнне 
падатковай сістэмы Беларусі 
да тых, што прымяняюцца ў 
эканамічна развітых краінах.

Таксама будуць прымацца 
меры па ўстараненні адмініст-
рацыйных бар’ераў, якія пе-
рашкаджаюць вядзенню біз-
несу. Дзяржава хоча знізіць і 
падатковую нагрузку.

Збіраюцца актывізаваць у 

краіне працэсы прыватызацыі 
і рэфармавання структуры 
дзяржаўнай уласнасці, удаска-
наліць інстытут эканамічнай 
неплацежаздольнасці (банк-
руцтва) і г.д.

Па сутнасці, АГУЛЬНАПРЫ-
НЯТЫЯ крокі па мадэрніза-
цыі эканомікі, а не ўпартае 
настойванне на сваёй тэорыі 
ўнікальнага беларускага цуду. 
Плануецца столькі ўсяго зра-
біць, што дух займае. Вось 
толькі ў праграме амаль ні-
чога не гаворыцца аб тым, за 
якія, пардон, шышы мы ўсё 
гэта будзем будаваць, запуска-
ць і ўкараняць. 

З гэтым пагаджаецца і эк-
сперт “Тут і цяпер”, кандыдат 
эканамічных навук Сяргей 
Стрыгун: “Сапраўды, невядома, 
адкуль мы возьмем такія кала-
сальныя сродкі на рэалізацыю 
шматмільённых задумак. Мушу 
заўважыць, тут ідзе гаворка 
пра мільёны і нават мільярды 
небеларускіх рублёў. Тое, што 
дзяржава выпрацоўвае перс-
пектыўныя планы развіцця ва 
ўсіх галінах, безумоўна, добра, 
але, на мой суб’ектыўны пог-
ляд, час для выпрацоўкі такіх 
грунтоўных і маштабных пла-
наў выбраны, мякка кажучы, 
не самы ўдалы. Беларуская 
эканоміка пакуль яшчэ не ўба-
чыла святло ў канцы тунэля.  

Маладыя

Пінская
сПадчына

 
рэцэПты
выжываннЯ

21 ліпеня канцэрн «Бел-
нафтахім» у сярэднім на 
3% павысіў рознічныя 
цэны на нафтапрадукты.
Марка паліва Цана На 

колькі

«Нармаль-80» 4 120 3%

АІ-92 4 330 3,1%

АІ-95 4 650 3,3%

Дызпаліва 4 580 2,9%

Афіцыйна паведамляец-
ца, што кошты павышаны «ў 
адпаведнасці з рашэннем 
камісіі па пытаннях імпар-
ту энергарэсурсаў» з мэтай 
«паэтапнага выраўноўвання 
коштаў на тавары ў краінах 
Мытнага саюза».

Сёлета цэны на паліва па-
вышаліся:

Дата На колькі 
падаражэла

3 сакавіка 5%

31 сакавіка 10%

24 траўня 20%

7 чэрвеня 30%

9 чэрвеня пасля публічна-
га патрабавання Аляксандра 
Лукашэнкі, якое прагучала 
на наступны дзень пасля ма-
савай акцыі мінскіх аўтама-
білістаў «Стоп-бензін», цэны 
былі зніжаны на 13—22%.

“Давайце дамовімся: 
паліва з заўтрашняй раніцы 
будзе не 5200—5100, а мак-
сімум 4500 рублёў, — сказаў 
Лукашэнка на экстраннай 
нарадзе».

Пасля той заявы, як ба-
чым, «Белнафтахім» змяніў 
тактыку: цэны растуць, але 
не рэзкімі скачкамі.

З пачатку года бензін АІ-
95 падаражэў у 1,44 разу, 
АІ-92 — у 1,51 разу, «Нар-
маль-80» — у 1,83 разу, дыз-
паліва — у 1,78 разу. 

Радыё Свабода

 НавіНа

Як Яе  
Здае

мінкульт
Стар. 6 

Заканчэнне  на  стар. 3

бЕЛаРУСКаЯ ГаЗЕТа

ЗаМкі  на  Пяску
www.svabodaby.net

каб аформіць падпіску “Тут і цяпер”, трэба адправіць смс са сваім адрасам 
на нумар 8 10 370 672 829 35 

БенЗін  усё  ж 
Такі  Падаражэў

найБольш  БуйныЯ  ПрамыСловыЯ  Праекты  
ў  БЯгучай  ПЯцігодцы:

•  стварэнне на базе ААТ «Беларуськалій» хімічнага 
камбіната па комплекснай перапрацоўцы хлорыстага калію 
і хлорыстага натрыю, пачатак будаўніцтва горна-хімічнага 
камбіната па перапрацоўцы гаручых сланцаў магутнасцю 5 
млн тон у год; 

• мадэрнізацыя і рэканструкцыя прамысловых вытворчас-
цей на РУП «Гомсельмаш» і ў ААТ «МАЗ», 

• адкрыццё аб’екта тавараправоднай сеткі ААТ «Белшына» 
ў Аўстраліі, 

• будаўніцтва завода па вытворчасці сульфатнай беленай 
цэлюлозы на базе ААТ «Светлагорскі ЦКК», 

• стварэнне новых мікрабіялагічных вытворчасцей — 
дражджавога завода на базе ААТ «Слуцкі цукрова-рафінадны 
камбінат», 

• вытворчасць лімоннай кіслаты на базе ААТ «Скідэльскі 
цукровы камбінат».

 даРЭЧы

Жыццё  такіх  замкаў  заўсёды  прадказальнае

СЯРГЕй НіКаЛюК, аНаЛіТыК: 

“людЗі выйдуць ПратэСтаваць 
Потым”.

— Беларусы ўжо выходзілі на вуліцу ў 
пачатку 90-х. Ці выйдуць яны ў агляднай 
будучыні? Справа вось у чым. У нас іншы 
парадак, чым у многіх краінах: там людзі 
выходзяць пратэставаць, у выніку чаго 
ўлада можа разваліцца; у нас жа спачатку 
развальваецца ўлада, а потым толькі людзі 
выходзяць пратэставаць. У Беларусі народ 
выйшаў на вуліцы тады, калі ўлада “валяла-
ся пад нагамі”, як казаў Лукашэнка. Дарэчы, 
улада развальваецца не ад націску знізу, а 
ад адсутнасці падтрымкі знізу. Улада — гэта 
не нешта абстрактнае і аднойчы створанае, 
а тое, што ствараецца кожны дзень мільё-
намі канкрэтных дзеянняў розных людзей. 
Кожны падтрымлівае яе па-рознаму. Улада 
— гэта штодзённы плебісцыт: ты купіў гарэ-
лку з акцызам — падтрымаў уладу.

Улада — гэта не толькі ўрад і “сілавікі”. У нас больш за 70 
000 чальцоў выбарчых камісій — савецкія служачыя, у асноў-
ным настаўнікі. Гэта ўлада ці народ? Мяжы паміж дзяржавай і 
грамадствам у нас няма. Сувязей мільёны, і яны праяўляюцца 
кожны дзень. Пры пэўных абставінах яны могуць рассыпацца. 
Зараз многія людзі адмаўляюцца падтрымліваць уладу, збіраю-
чы манаткі і едучы працаваць у Расію. Туды з’язджаюць самыя 
актыўныя людзі.

Дробных, незаўважных праяў незадаволенасці цяперашнім 
станам рэчаў мільёны, і яны нарастаюць і складваюцца ў той па-
ток, які ўсё вызначае і можа прывесці да публічных пратэстаў.

ЯдвіГа баРТашЭвіЧ, пРадпРымаЛьНіца, маці ТРаіх 
дЯцЕй (ГомЕЛь): 

“Пайду, калі гэта Закране маіх дЗЯцей”.
— Да таго часу, пакуль я яшчэ магу выплываць, то буду вы-

плываць. Але, калі замахнуцца на свабоду, здароўе і жыццё маіх 
дзяцей ці пляменнікаў, магчыма, і я пайду на вуліцу пратэставаць. 
Мне сябе не шкада. Штраф магу заплаціць. Мяне гэта не палохае. 
Хвалюе тое, каб у момант, калі мяне заграбуць, было ўсё ў парад-
ку з дзецьмі. Я не іду па той прычыне, што мяне няма кім замяніць 
як маці. Калі разваляць мой бізнес, то пайду дворнікам працаваць 
на трох работах, біцца галавой у зачыненыя дзверы не стану.

ваЛЕРый КаРаТыш, СТУдЭНТ (віцЕбСК): 

“Змаганне — не мой шлЯх”.
— Каб выказаць сваю асабістую пазіцыю, пратэставаць я ні-

колі не пайду. Я не барацьбіт, таму і не пайду. Не таму, што баю-

ся, што мяне там арыштуюць ці паб’юць, 
— гэта другаснае. 

Можна сказаць: “Вешайце, усіх не пе-
равешаеце” або “З нашай іскры запаліцца 
полымя”. Гэта не мой шлях. Таксама я не 
пайду на бэрээсэмаўскую дыскатэку або 
на “Славянскі базар”. 

НаТаЛЛЯ паЛыН, НаСТаўНіца (ГЛы-
боКаЕ): 

“у нашым выхадЗе на вуліцу 
Пакуль нЯма СэнСу”.

— На дадзены момант, баюся, мяне 
нічога не прымусіць, бо нас усе кінулі. Я 
магу спадзявацца толькі на сябе. Няма 
даверу ні ўладзе з яе судамі, “мянтамі” ды 
пустымі абяцанкамі. Няма даверу апазі-
цыі ды іншым грамадскім арганізацыям, 
якія калі нешта і робяць, то вельмі няз-
начнае. Няма даверу царкве, таму што 
яна таксама не заахвочвае людзей на 
нейкія дзеянні, справы, а вырашае свае 

пытанні. Няма даверу да дэмакратычнай Еўропы, якая нібыта 
заплюшчыла вочы на ўсё, што тут адбываецца. І так лічыць 
большасць. Людзі выжываюць: ходзяць у ягады, каб пракар-
міць сям’ю; хто можа, з’язджае... Ну выйдзем мы, ну разгоняць 
нас. І што? Страшна падстаўляць сябе і дзяцей.

ваЛЕР мацЯш, пРаГРаміСТ (Ліда): 

“аБавЯЗкова Пайду на вуліцу”.
— Канечне, буду выходзіць на акцыі. Мой сябра ўжо ездзіў 

у Гродна на адну такую ў сераду, і я пайду. Справа ў тым, што 
ў майго пакалення няма перспектыў у ТАКОЙ краіне. І грошы 
тут — далёка не самае галоўнае. Хочацца, каб родныя і бліз-
кія не лічылі кожную капейчыну перад паходам у краму, каб 
нарэшце Беларусь сталі больш паважаць і на Захадзе, і на Ус-
ходзе; каб самі сябе сталі больш паважаць. Пардон за пафас 
апошніх слоў.

ТадЭвУш ваЛЕўСКі, пЕНСіЯНЕР (мёРСКі РаёН): 

“трэБа Пачакаць”.
— Вось зараз спёка стаіць пад 30 градусаў. Калі вы апранеце 

кажух і пойдзеце пратэставаць супраць гэтай спёкі, то што ў вас 
атрымаецца? Гэта тое ж самае, што і пратэставаць супраць сён-
няшняй улады: усё роўна, што ў пятлю лезці. Выходзіць на вулі-
цу супраць Пілсудскага ці Сталіна, а ў нас менавіта такі кіраўнік, 
няма сэнсу. Трэба пачакаць, калі прыйдзе іншая сілішча, перад 
якой наш “Сталін” разгубіцца.

Працэнт грамадзян Беларусі, якія лічаць магчымым уд-
зельнічаць у якіх-небудзь пратэстных мерапрыемствах, 
застаецца вельмі нізкім – 95,6%.

Пра гэта, абапіраючыся на вынікі рэспубліканскага 
тэлефоннага апытання “Грамадская думка аб найбольш 
актуальных пытаннях жыцця”, што было праведзена ў 
чэрвені 2011 года, паведамілі БелТА ў Інфармацыйна-
аналітычным цэнтры (ІАЦ) пры Адміністрацыі Прэзідэнта 
Рэспублікі Беларусь.

бЕЛТа

 даСЛоўНа
ДЫНАМІКА РАЗМЕРКАВАННЯ ГАТОЎНАСЦІ ЎДЗЕЛЬНІЧАЦЬ 

У ПУБЛІЧНЫХ АКЦЫЯХ ПРАТЭСТУ  
(у працэнтах ад колькасці апытаных)

верасень 
2001

красавік 
2006

снежань 
2010

чэрвень 
2011

Мітынгі, пікеты 17 15 12 16

Забастоўкі 13 13 7 14

Узброеная  
барацьба 3 5 4 5

Галадоўкі 4 6 4 7

 паводЛЕ даНых НіСЭпд

ШТО МОжа ПрыМусіЦЬ Вас 
ВыЙсЦі на ВуліЦу?

Украінцы ў свой час незадаволенасць 
дзеяннямі ўлады праяўлялі больш рашуча

Урад не можа адказаць нават 
на пытанне аб тым, калі ў краіне 
можна будзе свабодна купіць 
валюту, а стараецца загадваць 
на некалькі год наперад”.

Бывай 500$,  
Прывітанне 200$!

Абсалютную большасць па-
даткаплацельшчыкаў увогуле 
больш цікавіць не грандыёз-
насць планаў па мадэрнізацыі 
краіны, а тое, што будзе з іх за-
робкамі заўтра, паслязаўтра, 
праз пяць год.

Белстат нядаўна агучыў вы-
нікі даследавання па заробку, 
што быў налічаны ў маі. Згод-
на з ім, толькі 6,5% беларусаў 
атрымліваюць больш за 3 
мільёны рублёў, альбо $500 
у эквіваленце. Менш за 500 
тысяч рублёў у месяц маюць 
2,9% працоўных. У самую вя-
лікую групу, якая штомесяц 
атрымлівае 1–1,5 мільёна руб-
лёў, уваходзяць 28,7 працэнта 
жыхароў краіны. Калі пера-

водзіць сярэдні заробак гэтай 
групы ў долары, то атрымліва-
ецца каля 200 “зялёных”.

Заўважым, што яшчэ зусім 
нядаўна пампезна было адзна-
чана, што беларусы ў сярэднім 
атрымліваюць 500 долараў у 
месяц, і пры гэтым заяўлялася, 
што літаральна праз некалькі 
год сярэдні заробак у краіне 
дасягне 1000 долараў…

У Праграме сацыяльна-
эканамічнага развіцця на 

2011–2015 гады пра заробкі 
не гаворыцца нічога. Што 
называецца, апякліся. Пра 
сярэдні заробак па краіне, як 
і пра магчымасць беспераш-
коднага набыцця долараў 
ды еўра, высокапастаўленыя 
чыноўнікі адкрыта гаварыць 
баяцца. Былы старшыня На-
цыянальнага банка Станіслаў 
Багданкевіч ніколі не баяўся 
выказваць свае прагнозы, якія 
тычацца матэрыяльнага дас-

татку беларусаў. Нядаўна ён 
публічна сказаў цікавыя рэчы.

1. Мы яшчэ не ўбачылі дна ў 
сваім падзенні.

2. Дзяржава настроена вы-
ключна на праяданне крэдыт-
ных рэсурсаў.

3. У нас зноў будзе 500-до-
ларавы заробак, калі будзем 
ставіцца да рэгулявання эка-
номікі так, як абсалютная 
большасць краін свету.  І калі 
будзем ЖЫЦЬ ПА СРОДКАХ, 
а не займацца гігантаманіяй. 
Нават пры поўным выкананні 
трэцяга пункта заробак у 500 
“зялёных” нам свеціць, па мер-
каванні С.Багданкевіча, толькі 
ў 2015 годзе.

Так што самі мяркуйце аб 
тым, хто будуе замкі на пяску, 
выпрацоўваючы план выйсця 
з крызісу, — вядомы ва ўсім 
свеце банкір-прафесіянал або 
наш урад з яго бясконцымі 
прыгожымі абяцанкамі.

віКТаР аЛЯшКЕвіЧ

ЗаМкі  на  ПяскуЗаканчэнне. 
Пачатак  на  стар. 1

масква своеасаблівым чынам 
адзначыла чарговыя ўгодкі 
прэзідэнцтва аляксандра 
лукашэнкі. 

не аБмінаць воСтрыЯ вуглы
А як “прыгожа” ўсё пачыналася 

на гэтым тыдні! Аляксандр Лука-
шэнка на сустрэчы з губернатарам 
Амурскай вобласці Алегам Кажамякам 
зрабіў заяву, якую можна было разгля-
даць як ускосныя прабачэнні за свае 
папярэднія выпады на адрас Крамля. 
Маўляў, вінавата мая празмерная эмацы-
янальнасць.

— Мы русские люди, у нас эмоции 
всегда хлещут через край, и без эмоций 
мы никогда не строили наши отношения, 
имею в виду, между славянскими госу-
дарствами, — сказаў кіраўнік Беларусі.

Словазлучэнне “мы русские люди” 
павінна было расчуліць не толькі амур-
скага госця, але і маскоўскіх “жыхароў 
неба”. Але гэткія прымітыўныя захады 
ўжо не спрацоўваюць.

Інтэрнэт-газэта Naviny.By змясціла гу-
тарку з амбасадарам Расіі ў Мінску Аляк-
сандрам Сурыкавым. Гэтым разам ён 
практычна не абмінаў вострыя вуглы.

Сурыкаў пачаў з таго, што вынікам 
пагаршэння ўзроўню жыцця ў Беларусі 
стала страта ўладай даверу ў грамадстве. 

Раней у нас ад расійскіх дыпламатаў тако-
га не чулі.

ПлЯСкаць у далоні даЗвалЯецца
Таксама амбасадар назваў празмерны-

мі дзеянні беларускага кіраўніцтва супра-
ць удзельнікаў паслявыбарных пратэстаў 
і маўклівых акцый:

— На мой взгляд, — хотя я не такой 
уж и большой демократ, прямо скажем, 
— любой человек имеет право стоять, 
хлопать в ладоши, не выдвигая при этом 
лозунгов, не становясь оратором, потому 
что тогда это будет уже митингом и пот-
ребуется разрешение властей на прове-
дение такой акции. 

Але самае галоўнае было яшчэ наперад-
зе: журналіст спытаўся ў Сурыкава, як той 
ставіцца да практыкі нязменнасці ўлады.

– Плохо, – адказаў амбсадар. – Власть 

должна разумно побеждать на выборах, 
иметь конкретные сроки пребывания на 
том или ином посту, особенно на высших 
постах. Ограничения тут просто обязаны 
быть, потому что иначе начинается «прики-
паемость» власти к тому или иному креслу, 
уверование в свою непогрешимость. Смон-
тировать условия, чтобы тебя всё время 
выбирали, возможно. Власть должна быть 
сменяемой, уважаемой, и после смены 
уважаемой, если не было явных преступ-
лений. Россия находится именно на таком 
пути. И мы желаем всем странам такого же 
подхода, пусть достаточно сложного на 
первом этапе, с подбором, допустим, пре-
емников… Это всё же несколько лучше, 
чем несменяемость, подобная той, кото-
рую мы наблюдаем в Ливии.

крэмль ЗаСтаецца крамлём
Гэтую заяву можна расцэньваць як вель-

мі празрысты намёк на тое, што Лукашэнку 
наспеў час сыходзіць. І, натуральна, Суры-
каў агучыў вышэй працытаваныя тэзісы не 
па ўласнай ініцыятыве — дыпламаты нао-
гул досыць рэдка гавораць ад свайго імя, 
тым больш у такіх прынцыповых пытаннях.

Выглядае, што Крэмль узмацняе націск 
на Лукашэнку. Не выключана, што ў Мас-
кве лічаць за лепшае, калі кіраўнік Бела-
русі ціха сыдзе, прызначыўшы пераемніка.

Але цалкам верагодны і такі варыянт, 
што Расія ставіць перад сабой больш 
сціплыя мэты, напрыклад, жадае нарэш-
це атрымаць ва ўласнасць шэраг бела-
рускіх прадпрыемстваў. І калі Лукашэнка 
пагодзіцца на ўмовы Масквы, то крытыка 
з усходу зноў сцішыцца.

ваЛЯНціН СыЧ

“ліВіЙскія” наМёкі 

Цяперашні кіраўнік Лівіі ўжо і для Расіі 
адыёзная фігура

Размеркаванне работнікаў Беларусі па памерах налічанага 
заробку (дыяграма Белстата)



4 21.07.11-27.07.11 г. www.svabodaby.net
Соцыум

адной з самых 
пацярпелых катэгорый 
насельніцтва падчас 
цяпершаняга крызіса 
апынуліся маладыя сем’і.

“крымСкіх” грошай 
цЯПер хоПіць толькі на 
вЯліЗны Пікнік 

Яшчэ гэтай зімой мы ўсёй 
сям’ёй – я, мой муж і малень-
кая дачка марылі пагрэцца ле-
там у Крыме. Нават пачалі па-
крысе адкладваць у “заначку” 
грошы. Сёння ж, пасля таго, як 
да беларусаў прадказальным, 
але ўсё адно непажаданым 
госцем “завітала” дэвальва-
цыя, нашых грашовых запасаў 
хопіць хіба што на вялізны пік-
нік на Мінскім моры, а паўднё-
вы адпачынак перайшоў у шэ-
раг планаў на “калі-небудзь”. 

Увогуле, імклівае падзенне 
беларускага рубля і праблемы 
з легальным набыццём значна 
больш улюбёнай за рубель ва-
люты істотна падкарэктавалі 
планы практычна ўсім грамад-
зянам сінявокай, асабліва ма-
ладым сем’ям, якія ў абсалют-
най большасці толькі мараць 
аб матэрыяльнай незалежнас-
ці. Як паўплывала на іх зніжэн-
не даходаў больш чым удвая? 
Ці сталі яны больш ашчадна 
ставіцца да ўласных грошай, 
акуратна распараджацца ся-
мейным бюджэтам, з аглядкай 
ісці на рызыку альбо верыць у 
халяўныя выйгрышы дзяржаў-
ных латарэй, уразаць апетыты 
альбо шукаць дадатковыя спо-
сабы заробку? На гэтыя пы-
танні, на ўмовах ананімнасці, 
пагадзіліся адказаць некалькі 
маладых сем’яў — як са сталі-
цы, так і з правінцыі.

“дЗе  Б  Яшчэ  
ПадПрацаваць?”

33-гадовы Дзяніс і 25-гадо-
вая Тамара — наваспечаныя 
мінчане, у сэнсе — абое родам 
з райцэнтраў Мінскай воблас-
ці, але пазнаёміліся ў сталіцы, 
тут жа і засталіся па размерка-
ванні пасля заканчэння ВНУ, а 
год назад пажаніліся. Дзяцей 
маладая пара пакуль што не 
мае, затое мае канкрэтныя 
планы на будучыню — жыць 
і працаваць менавіта ў Мінс-
ку. Тым больш, перадумовы 
для гэтага ёсць: спадчына ад 
бацькоў — дом, продаж якога 
прынёс у скарбонку сям’і каля 
40 тысяч долараў, стабільная 
работа (тры працоўныя месцы 
на дваіх) і агульны прыбытак 
у 4,5 мільёнаў беларускіх руб-
лёў.

“Даводзіцца плаціць за 
здымную кватэру, але на гэта 
ідуць працэнты з валютнага 
дэпазіту, так што гаспадары 
нават скінулі нам цану да 200 
долараў, таму гэта асабліва 
не напружвае, — распавядае 
Дзяніс. — У бліжэйшы час — 
цягам бягучага ці ў пачатку 
наступнага года — плануем 
прыступіць да будаўніцтва 
ўласнай кватэры. Думалі яшчэ 
зімой набыць кватэру на дру-
гасным рынку, але апетыты 
ўладальнікаў уразілі — за “да-
бітыя” хрушчоўкі і разваленыя 
“панэлькі” просяць занадта 
шмат, а там на рамонт спат-
рэбіцца ці не палова сумы ад 
кошту кватэры”. Гэтай галоў-
най мэце — займець уласнае 

жыллё — і падпарадкаваны 
сёння бюджэт нашай сям’і. 
Нават ад “афіцыйнага” (для 
сваякоў і сяброў) гучнага вя-
селля і вясельнага падарож-
жа Дзяніс і Тома адмовіліся, 
падлічыўшы, што адпачынак 

у Турцыі або ваяж у Еўропу 
“з’ядуць” некалькі каштоўных 
квадратных метраў будучай 
кватэры. Большасць заробку 
сям’я пускае на набыццё “бу-
даўнічых” долараў – у асноў-
ным набываюць іх па адносна 
ільготным (сярэднім паміж 
афіцыйным і рынкавым) курсе 
ў знаёмых, якія атрымліваюць 
зарплату ў валюце, часам шан-
цуе прыдбаць у аддзяленнях 
банкаў у родных райцэнтрах, 
але з кожным месяцам такая 
ўдача бывае ўсё радзей.

У астатнім жа, як сцвярджа-
юць маладыя людзі, яны асаб-
ліва не эканомяць, і сямейны 
бюджэт на месяц наперад не 
распісваюць — могуць сабе 
дазволіць і паходы ў кіно ці 

тэатр, і сезонныя абнаўленні 
гардэробу. Балазе, у вялікім 
горадзе заўсёды знойдзецца 
магчымасць падзарабіць на 
дробныя радасці жыцця. “На-
прыклад, па буднях я працую 
лагапедам у дзіцячым садку, а 
па выхадных — тым жа лага-
педам, але ўжо ў прыватным 
парадку; займаюся таксама 
рэпетытарствам, пішу кур-
савыя для студэнтаў, — пе-
ралічвае Тамара. — Калі б у 
сутках было яшчэ гадзін шэс-
ць дадатковых, то шукала б, 
дзе яшчэ падпрацаваць. Але 
я добра ўсведамляю, што нам 
пашанцавала: і пачатковы ка-
пітал дзякуючы бацькам ёсць, 
і ў мужа вельмі добрая праца, 
нават калі адважымся на дзіця 
і я пайду ў дэкрэтны адпачы-
нак, то грошай будзе хапаць. 
А вось як людзі на зарплату 
600—700 тысяч выжываюць, 
нават не ўяўляю! 

“жывуць людЗі і горш”
Затое гэта не тое што ўяў-

ляюць, а ведаюць на ўласным 
вопыце 33-гадовы Мікіта і 
30-гадоваяЛарыса, якія жы-
вуць у Полацку, выхоўваюць 
5-гадовае дзіця і, аб’яднаўшы 
агульную зарплату, маюць 
каля 2,3 мільёнаў беларус-
кіх рублёў на траіх. Таму ас-
ноўныя артыкулы сямейных 
выдаткаў яны памятаюць, як 
“Ойча наш”:

— Безумоўна, больш за ўсё 
грошай ідзе на харчаванне, 
— расказвае на правах галоў-
нага здабывальніка Мікіта. — 
Квартплата яшчэ нічога: зімой 
каля 200 тысяч, летам удвая 
меншая, а вось на прадукты 
можа і дзве трэці заробку пай-
сці. Спрабавалі эканоміць, але 
асабліва не атрымліваецца. 
У нас як: атрымалі зарплату, 
можам крыху пашыкаваць — 
тыдзень-другі раз-пораз ла-
савацца якія-небудзь прысма-
камі, а потым даводзіцца 
“ўціскацца”…

Часам бягучыя выдаткі пе-
равышаюць прыбытак, і тады 
на дапамогу прыходзіць Мікі-
тава маці-пенсіянерка, якая то 
грошай пазычыць, то прадук-
таў падкіне. За рамкі разум-
нага маладая сям’я асабліва 
не выходзіць і крэдытамі у 
старэйшага пакалення карыс-
таецца асцярожна.

на  чыМ  ЦяПер  эканОМяЦЬ 

P. S. Яшчэ адну мінскую 
сям’ю, якая хутка пяройдзе 
ў статус шматдзетнай, я за-
спела літаральна на парозе. 
“Няхай тут застаюцца дурні 
і аптымісты, — не ўтойваў 
ні эмоцый, ні свайго імя 
спецыяліст па лагістыцы 
Аляксандр Васілеўскі, — а я 
з’язджаю ў Піцер на заробкі 
і сваіх адвязу. Калі ўсё ж вер-
немся, то пагутарым”.

 дЛЯ  РоЗдУмУ

“мяркуйце самі: да 
ўсяго гэтага грашова-
прадуктовага буму я 

атрымліваў 600 долараў 
у эквіваленце, цяпер 

— удвая менш, хіба мы 
зможам дазволіць сабе 

замежны адпачынак 
альбо нараджэнне 
другога дзіцяці?!”

Многія  маладыя  сем’і  мяняюць  свае  планы  адносна  жылля, 
адпачынку,  ежы

А вось буйныя пакупкі ма-
ладыя людзі абмяркоўваюць і 
плануюць загадзя: калі трэба, 
то выкарыстоўваюць выдадзе-
ныя адным банкам крэдытныя 
карткі. Прыкладам, зусім хутка 
давядзецца рабіць значныя 
выплаты — будзе здадзены 
дом, у якім Мікіта і Ларыса з 
дапамогай бацькоў пачалі ле-
тась будаваць кватэру (квад-
ратны метр ім абышоўся ў 2,4 
млн беларускіх рублёў). Дзеля 
таго, каб давесці да ладу но-
венькае жытло, Мікіта і рады 
б знайсці падпрацоўку, але 
ў адносна невялікім горадзе 
з гэтым праблемы, асабліва 
калі ўлічваць месца працы ма-
ладога чалавека, — ён выра-
тавальнік МНС. “Мы павінны 
максімум часу і сіл аддаваць 
службе. Калі кіраўніцтва даве-
даецца, што хтосьці падпра-
цоўвае, то будзе зусім іншае 
стаўленне да гэтага чалавека, 
— тлумачыць Мікіта і адразу 
ж з прыкрасцю зазначае: — А 
як тут не жадаць падзарабіць? 
Мяркуйце самі: да ўсяго гэтага 
грашова-прадуктовага буму 
я атрымліваў 600 долараў у 
эквіваленце, цяпер — удвая 
менш, хіба мы зможам даз-
воліць сабе замежны адпачы-
нак альбо нараджэнне друго-
га дзіцяці?!”.

“воПратку ЯкаЯ ёСць, 
такую і ноСім”

Вяскоўцы з Нясвіжскага 
раёна Іна і Васіль (абодвум па 
30 год, ён працуе механізата-
рам, яна – бухгалтар), пэўна, 
якраз і належаць да катэгорыі 
“жывуць жа людзі і горш за 
нас”: маладая сям’я з двума 
дзецьмі ўпісваецца ў агульны 
бюджэт 2 мільёна рублёў. Гэта 
цяпер, летам, калі механізата-
ры ў калгасе, лічы, няблага за-
рабляюць; а зімой выходзіць 
мінус 500 тысяч – у халодны 
ва ўсіх сэнсах сезон зарплата 
Васіля змяншаецца з 1,5 да 1 
мільёна рублёў. Пры гэтым зі-
мой каля 300 тысяч (летам уд-
вая менш) даводзіцца выклад-
ваць за камунальныя паслугі 
— калгас выдзеліў для сям’і 
домік, які пры жылой плош-
чы 35 квадратных метраў 
абыходзіцца даволі дорага. А 
прыватызацыя яго яшчэ дара-
жэйшая, таму пра яе маладыя 
людзі пакуль што нават і не 
думаюць.

“Пасля камуналкі ў нас 
галоўны пункт выдаткаў, ві-
даць, як і ва ўсіх, — ежа, — 
расказвае Іна. — Хоць ёсць 
свой участак 10 сотак, але ён 
асабліва не выратоўвае: каб 
пасадзіць бульбу, апрацаваць 
і выкапаць яе, трэба заплаціць 
па 9 тысяч за сотку, і гэта нам 
яшчэ зніжкі як сям’і, дзе і муж і 
жонка працуюць у калгасе. Так 
што прыбытку ўчастак не дае, 
пару свіней і курэй таксама 
трымаем толькі для сябе, але, 
шчыра кажучы, марым аб тым, 
каб развітацца з гэтай гаспа-
даркай, бо занадта сіл і часу 
яна забірае”.

Наконт эканоміі бюджэту 
Іна і Васіль жартуюць: маўляў, 
на ўласным аўто сэканомілі — 
набылі да 1 ліпеня, а даклад-
ней, яшчэ да жаніцьбы Васілю 
дапамагла з пакупкай маці. Ле-
тась прыдбалі таксама новую 
лядоўню, чаму вельмі рады: 
“Цяпер не тое што бытавую 
тэхніку не змаглі б памяняць, 
калі паламаецца! Вопратку 
якая ёсць, такую і носім; пе-
рыядычна ператрасаем стары 
гардэроб, глядзім, што можна 
данасіць самім або перашы-
ць малым”. Акрамя адзення, 
эканоміць атрымліваецца 
таксама на ласунках: як адзна-
чае Іна, “ва ўсёй сям’і і зубы, і 
страўнікі будуць больш здаро-
вымі, так што, можна лічыць, 
і на будучых візітах да ўрачоў 
эканомія”. Але неўзабаве да-
вядзецца істотна патраціцца 
— збіраць сына да чарговага 
навучальнага года. Крэдыт на 
гэтыя мэты сям’я катэгарычна 
вырашыла не браць — адклалі 
пэўную суму загадзя, ды зноў 
жа, бацькі абяцалі дапамагчы. 
“Цяжка? — перапытвае Васіль. 
— Ну, цяжка. А каму зараз лёг-
ка? Мы ўсё ж верым, што сіту-
ацыя паступова зменіцца ў 
лепшы бок”.

…Напэўна, гэта і ёсць сап-
раўдны беларускі эканамічны 
цуд — не бескарыснае тэрмі-
новае друкаванне трыльёна 
новых грошай, не тры розныя, 
адначасова існуючыя курсы 
валют (афіцыйны, міжбан-
каўскі біржавы і “шэры” рын-
кавы), а ўменне беларускіх 
сем’яў выжываць на любыя 
грошы ў любых умовах, і пры 
тым яшчэ верыць, што рана ці 
позна будзе лепш.

віКТоРыЯ пРаКаповіЧ

людЗі не Змаглі Больш маўчаць
Магчыма, усё было б інакш, калі б 1 ліпеня амаль трыццаць 

працоўных ААТ "СУ-№ 187" не пайшлі б патрабаваць свае кроў-
на заробленыя грошы да сцен слонімскай пракуратуры.

У той дзень з людзьмі спрабавалі размаўляць намеснік стар-
шыні Слонімскага райвыканкама Анатоль Вянскоўскі, намеснік 
пракурора Віктар Русакевіч, а таксама дырэктар будаўнічага 
ўпраўлення № 187 Віктар Брайчук.

Людзі скардзіліся на тое, што затрымка зарплаты на прад-
прыемстве — справа звычайная: не ў першы раз будаўнікі не 
могуць атрымаць заробленыя грошы ў тэрмін. Апошні заробак 
у іх быў за травень. 

Запазычанасць перад работнікамі, паводле інфармацыі рэс-
публіканскіх СМІ, склала 94,5 мільёна рублёў.

Жанчыны даволі эмацыянальна тлумачылі, што грошы, якіх 
яны не атрымалі, вельмі патрэбны на аплату камунальных 
паслуг, пагашэнне крэдытаў і гэтак далей.

Таксама незадаволенасць слонімцаў, якія прыйшлі ў праку-
ратуру, тычылася і некаторых працоўных момантаў. Напрыклад, 
людзей абурыла адсутнасць дастатковай колькасці патрэбных 
рабочых прылад.

ПраБлему вырашылі За Пару гадЗін
У той жа дзень, 1 ліпеня, службоўцы і прадстаўнікі пракурату-

ры паабяцалі людзям, што заробак неадкладна паступіць ім на 
карткі. Ужо пасля абеду, па словах адной з работніц прадпры-
емства, грошы былі залічаны.

Аднак нават хуткае рашэнне праблемы не выратавала 
кіраўніка будаўнічага ўпраўлення № 187 Віктара Брайчука. Па-
водле інфармацыі абласной пракуратуры, у адносінах да яго па-
чаты адміністрацыйны працэс. У пракуратуры назбіралася шмат 
пытанняў да ўжо былога дырэктара прадпрыемства.

Зараз абавязкі дарэктара выконвае Вітольд Глаўніцкі — га-
лоўны інжынер арганізацыі.

воЛьГа шыЛа

на днях ў Слоніме (гродзенская вобласць) з пасады 
дырэктара будаўнічага ўпраўлення № 187 быў звольнены 
віктар Брайчук, які ўзначальваў арганізацыю на 
працягу амаль дваццаці гадоў. Сваё працоўнае месца 
спадар Брайчук страціў па прычыне затрымкі заробкаў 
работнікам прадпрыемства.

дырэкТара ЗВОлЬнілі 
За ЗаТрыМку ЗарПлаТы

Маладыя сеМ’і

У нас цяпер заробак стараюцца не выдаваць ні “белымі”,  
нi “шэрымі”

Парк культуры

Беларуская рэспубліканская наву-
кова-метадычная рада па пытан-
нях гісторыка-культурнай спад-
чыны пры міністэрстве культуры 
выключыла з дзяржаўнага спіса 
гісторыка-культурных каштоўнас-
цей шэраг будынкаў у гістарычным 
цэнтры Пінска. 

Адбылося тое на патрабаванне мясцо-
вых улад, якім супрацьстаялі гісторыкі і 
абаронцы спадчыны.

выканкам ПаПраСіў.  
рада ПагадЗілаСЯ

Выязное пасяджэнне Беларускай рэс-
публіканскай навукова-метадычнай рады 
па пытаннях гісторыка-культурнай спад-
чыны пры Міністэрстве культуры (далей 
— Рада) адбылося з ініцыятывы старшыні 
Пінскага гарвыканкама Аляксандра Гор-
дзіча і па распараджэнні міністра куль-
туры Паўла Латушкі, які наведаў сталіцу 
Палесся ў траўні. Прычынай збору Рады 
сталі працяглыя рознагалоссі ў ацэнцы 
значнасці асобных будынкаў у гістарыч-
ным цэнтры паміж мясцовымі ўладамі і 
сталічнымі навукоўцамі.

У выніку выязнога пасяджэння Рада 
на чале з намеснікам міністра культуры 
Віктарам Курашам дазволіла знесці дом 
№ 2 на вуліцы Іркуцка-Пінскай дывізіі, 2 
(часткова абрынуўся). Пустуючы будынак 
на Завальнай, 27, у непасрэднай блізкасці 
ад якога пройдзе пяціпалосная праезная 
частка, вырашана пазбавіць ахоўнага ста-
тусу. Фасад дома на Першамайскай, 34, 
які перашкаджае будаўніцтву дарогі, буд-
зе знесены з наступным аднаўленнем на 
новым месцы ў гістарычным цэнтры. 

“рада ПератварылаСЯ ў орган 
уЗаконьваннЯ ПарушэннЯў”

Старшыня Беларускага добраахвотна-
га таварыства аховы помнікаў гісторыі і 
культуры Антон Астаповіч у адкрытым 
лісце да Паўла Латушкі назваў рашэнне 
Рады незаконным.

“Навукова-метадычная рада ў дачы-
ненні да гісторыка-культурных каштоў-
насцей па вул. Іркуцка-Пінскай дывізіі, 2 
і па вул. Завальнай, 27 пры пазбаўленні 
іх статусу гісторыка-культурнай каштоў-
насці кіравалася, па-першае, тэхнічным 
станам будынкаў, што незаконна, а па-
другое — пракладкай новай магістралі ў 
гістарычным цэнтры Пінска, — адзначае 

Астаповіч у звароце. — Гістарычны цэнтр 
Пінска сам па сабе з’яўляецца гісторыка-
культурнай каштоўнасцю 2 катэгорыі, 
дзе пад аховай дзяржавы знаходзяцца 
не толькі будынкі і збудаванні, але і самы 
галоўны кампанент гістарычных цэнтраў 
— гістарычная планіровачная структура, 
якая будзе парушана пабудовай новай 
магістралі”.

Старшыня аб’яднання адзначае, што 
практыка ўзгадненняў з парушэннямі за-
канадаўства з боку навукова-метадычнай 
рады і ўпраўлення па ахове гісторыка-
культурнай спадчыны сталі сістэматыч-
нымі, пра што неаднаразова паведам-

лялася міністру культуры. Да таго ж на 
некалькі зваротаў Таварыства аховы пом-
нікаў, што былі накіраваны да чыноўнікаў 
Мінкультуры яшчэ ў траўні, дагэтуль няма 
афіцыйных адказаў. Гэта таксама ёсць па-
рушэнне закона.

"Навукова-метадычная ж рада як 
кансультатыўны орган не выконвае свае 
задачы ў межах заканадаўства, — напісаў 
Астаповіч у лісце да Латушкі. — Яна перат-
варылася ў орган узаконьвання магчымых 
і немагчымых парушэнняў, нават знішчэн-
ня помнікаў. Усе недахопы і парушэнні 
— гэта ваша персанальная адказнасць як 
міністра культуры, адказнасць юрыдыч-
ная і, самае галоўнае, маральная".

На думку эксперта, у Міністэрстве 
культуры склалася “вельмі негатыўная 
тэндэнцыя татальнага невыканання зака-
надаўства ў сферы аховы гісторыка-куль-
турнай спадчыны. І, як гэта ні прыкра, зга-
даная тэндэнцыя ўзмацняецца на фоне 
Вашых рэгулярных афіцыйных заяў, у якіх 
ахова спадчыны называецца прыярытэт-
ным кірункам работы міністэрства, якое 
Вы ўзначальваеце”. 

Антон Астаповіч заклікаў Паўла Латуш-
ку “навесці прававы парадак” у рабоце 
ўпраўлення па ахове гісторыка-куль-
турнай спадчыны і рэстаўрацыі і Рады, 
а таксама запатрабаваў прыцягнуць да 
адказнасці намесніка міністра Кураша і 
начальніка ўпраўлення па ахове гісторы-
ка-культурнай спадчыны і рэстаўрацыі 
Чарняўскага за невыкананне сваіх аба-
вязкаў і нарматыўных прававых актаў.

аНдРУСь хваёвы

як МінкулЬТ Здае сПадчыну, 
якую ПаВінен ахОўВаЦЬ

хто  ўваходЗіць  у  навукова-метадычную  раду
Віктар Кураш — намеснік міністра культуры (старшыня);
Ігар Чарняўскі — начальнік упраўлення па ахове гісторыка-культурнай спадчы-

ны і рэстаўрацыі Міністэрства культуры (намеснік старшыні);
Вольга Кітова — вядучы спецыяліст упраўлення па ахове гісторыка-культурнай 

спадчыны і рэстаўрацыі Міністэрства культуры (вучоны сакратар);
Сяргей Багласаў — намеснік начальніка архітэктурна-праектнай майстэрні пра-

ектнага камунальнага ўнітарнага прадпрыемства «Мінскпраект»;
Марыя Бяспалая — прарэктар па навуковай рабоце ўстановы адукацыі “Бела-

рускі дзяржаўны ўніверсітэт культуры і мастацтваў”, доктар гістарычных навук, пра-
фесар;

Анатоль Бутэвіч — старшыня Грамадскай назіральнай камісіі пры Міністэрстве 
культуры па ахове гісторыка-культурнай спадчыны;

Тамара Варфаламеева — старшы навуковы супрацоўнік Інстытута мастац-
твазнаўства, этнаграфіі і фальклору імя Кандрата Крапівы НАН Беларусі, кандыдат 
мастацтвазнаўства;

Надзея Высоцкая — загадчык аддзела старажытнага беларускага мастацтва На-
цыянальнага мастацкага музея Беларусі, доктар мастацтвазнаўства, прафесар;

Іван Жураўлёў — вядучы спецыяліст-эксперт па архітэктуры РУП “Белдзяржэкс-
пертыза Мінбудархітэктуры”;

Вольга Ляўко — кіраўнік цэнтра Інстытута гісторыі НАН Беларусі, доктар гіста-
рычных навук.

 да вЕдама

Хутка ад Пінска гістарычнага заста-
нецца толькі герб?

Прыватнае жыццё

Як стала вядома сеткавай 
газеце «тут і цяпер», у 
бліжэйшыя выхадныя 
ажэніцца вядомы экана-
міст, намеснік старшыні 
аб'яднанай грамадзянс-
кай партыі, экс-кандыдат 
у прэзідэнты Яраслаў 
раманчук. 
“уСё Як ва ўСіх”

Журналістаў і фотарэпар-
цёраў на вяселле вырашана 
не клікаць.

— Усе падрабязнасці — 
пастфактум, — кажа Яраслаў. 
— Мая будучая жонка супра-
ць павышанай увагі да гэтай 
падзеі.

Як стала вядома “ТіЦ”, на 
вяселлі Раманчука чакаецца 
каля 60 гасцей, прычым коль-
касць запрошаных з боку жані-
ха і нявесты будзе прыкладна 
аднолькавай.

— Сваякі, блізкія сябры, 
бацькі, — пералічвае Яраслаў. 
— Словам, усё як ва ўсіх.

Заяву на рэгістрацыю шлю-
бу Яраслаў і Алеся падалі яшчэ 
вясной.

— Вяселле будзе доўжыцца 
адзін дзень, — распавядае Ра-
манчук. — Спачатку адбудзец-
ца цырымонія ў касцёле, а за-
тым адправімся ў рэстаранчык.

Варта заўважыць, што 
Яраслаў вядзе здаровы лад 
жыцця і ні разу ў жыцці не 
спрабаваў спіртных напояў. 
Не ўжывае алкаголь і яго вы-
бранніца, але шампанскае і 
іншыя напоі для гасцей ужо 
закуплены. 

Вядомы эканаміст ужо 
зрабіў сваёй будучай жонцы 
вясельны падарунак — не 
пярсцёнак з дыяментам, а су-
персучасны ноўтбук.

— Мы людзі практычныя 
і лічым, што камп’ютар — 
значна больш карысная рэч, 
чым розныя цацкі, — кажа 
Яраслаў.

Сукенка нявесты — з апош-
няй італьянскай калекцыі. 
Жаніх на вясельную цыры-
монію таксама апране касцюм 
небеларускай вытворчасці.

— Слава, скажы шчыра: не 
страшна развітвацца са свабо-
дай і незалежнасцю?

— Я не лічу, што шлюб — 
гэта аўтаматычнае развітван-

не са свабодай. Мне здаецца, 
наадварот. У шлюбе свабода 
іграе новымі фарбамі.

“калі журналісты 
даведаліся пра тое, што 

я збіраюся ажаніцца, 
то некаторыя дзеячы 
заявілі: маўляў, гэта 

праплачаны піяр, 
раманчук купіў сабе 

нявесту”.

“вЯСелле — СвЯтаЯ 
СПрава”

Амаль адразу пасля ўра-
чыстасці Яраслаў і Алеся ад-
правяцца ў вясельнае пада-
рожжа.

— У мяне ёсць сябар у 
Варшаве, у якога свая турыс-
тычная фірма, — дзеліцца 
планамі эканаміст. — І мы 
збіраемся паехаць на адпачы-
нак з Варшавы па “палаючай” 
пуцёўцы. З краінай пакуль не 
вызначыліся, але адназначна 
гэта будзе не Турцыя. Магчы-
ма, Грэцыя. Наша галоўная 
ўмова — каб там не было за-
надта вялікага наплыву п'яных 
турыстаў. Яшчэ нам важная 
добрая спартовая інфраструк-
тура — мы актыўна займаемся 
спортам.

Няпростая сацыяльна-эка-
намічная сітуацыя ў краіне 
на падрыхтоўцы вяселля, па 
словах Раманчука, ніяк не ад-
білася. 

— Мы ні ў чым сабе не ад-
маўлялі, — кажа Яраслаў. — Вя-
селле — святая справа, экано-
міць на ім ні ў якім разе нельга: 
для мяне вяселле — гэта перш 
за ўсё свята для сяброў, а на 
сябрах не эканомяць. 

Па словах Яраслава, сярод 

запрошаных будзе няшмат 
палітычных дзеячаў: сябры па 
партыі, у тым ліку і старшыня 
АГП Анатоль Лябедзька. 

— Я не хачу рабіць з вя-
селля палітычнае шоу, — тлу-
мачыць Раманчук. — Калі 
журналісты даведаліся пра 
тое, што я збіраюся ажаніцца, 
то некаторыя дзеячы заявілі: 
маўляў, гэта праплачаны піяр, 
Раманчук купіў сабе нявес-
ту. Алеся вельмі трапятліва 
ставіцца да розных СМІ, але, 
на шчасце, яна ўжо зразуме-
ла, што журналісты бываюць 
розныя і некаторыя не заўсё-
ды пішуць тое, што адпавядае 
рэчаіснасці. 

— Жонка не просіць завя-
заць з палітыкай?

— Ну а як з ёй завяжаш? 
Палітыка існуе паралельна, 
сядзіць у нас, і, як гаворыц-
ца, калі ты ёю не цікавішся, 
то яна цікавіцца табой. У нас 
такая краіна: пішаш кніж-
кі — палітыка, выказваеш 
сваё меркаванне — таксама 
палітыка.

Згодніцтва мінСка 
БудЗе мацнець

— Ну, калі ўжо загаварылі 
пра палітыку, дык скажы: як 
думаеш, чаму падчас разгляду 
касацыйнай скаргі таму ж Сан-
нікаву пакінулі прысуд у сіле, 
хоць не так даўно Лукашэнка 
заявіў, што быццам бы гатовы 
выпусціць палітвязняў...

— На мой погляд, словы 
Лукашэнкі перш за ўсё былі 
разлічаны на еўрапейцаў. Ду-
маю, па меры пагаршэння эка-
намічнай сітуацыі згодніцтва 
Мінска ў гэтым пытанні будзе 
мацнець. І, на маю думку, маг-
чымы кампрамісы не толькі 
з палітвязнямі, але і ў рамках 
маючай адбыцца парламенц-
кай кампаніі.

— Твае прагнозы на пар-
ламенцкую кампанію? Як 
думаеш, апазіцыя пойдзе 
на выбары? 

— Думаю, у тым ці іншым 
выглядзе, так. І калі адна 
апазіцыя прыме рашэнне не 
ўдзельнічаць у парламенц-
кай кампаніі, то, мне здаец-
ца, знойдзецца іншая, якая 
пойдзе на выбары. Так было 
на мясцовых выбарах, калі 
афіцыйныя структуры казалі, 
што не будуць удзельнічаць 
у кампаніі, але члены партый 
усё роўна ішлі. У наступных 
выбарах, магчыма, будуць 
удзельнічаць нейкія новыя 
людзі. Але ў тым, што нехта з 
апазіцыі пойдзе на выбары, у 
мяне сумневаў няма. 

маРыНа міТ

я.раМанчук: ШлюБ гэТа не Піяр! 

Рэзкую крытыку выслухаў на свой адрас на канферэн-
цыі на тэму "Як дэмакратызаваць Беларусь", што пра-
ходзіла ў сакавіку у Варшаве, экс-кандыдат у прэзідэнты 
Яраслаў Раманчук.

Артур Папок, былы актывіст штаба кандыдата ў прэзідэнты 
Уладзіміра Някляева і кіроўца мікрааўтобуса, што быў атакава-
ны 19 снежня ў Мінску невядомымі, спрабаваў сарваць выступ 
Раманчука. Яшчэ да пачатку канферэнцыі ён раздаваў прысут-
ным англамоўныя ўлёткі з рэзкай ацэнкай дзеянняў Яраслава 
Раманчука пасля выбараў. Як вядома, раніцай 20 снежня міну-
лага года Раманчук зачытаў заяву з крытыкай іншых апазіцый-
ных кандыдатаў, а таксама журналісткі Ірыны Халіп, якія на той 
час ужо былі затрыманы. 

Падчас выступу Раманчука на канферэнцыі Папок падышоў 
да яго і выказаў па-англійску на яго адрас словы ганьбы. 

Зміцер Бародка, былы сябар штаба экс-кандыдата ў прэзі-
дэнты Андрэя Саннікава, пацікавіўся ў Раманчука, “ці ёсць у 
яго сумленне". Яраслаў Раманчук сказаў, што "сумленне мае" 
і "нікога не падманваў". "А калі трэба выбраць паміж жыццём 
людзей і палітычнай кар'ерай, то я выбіраю першае", — сказаў 
Раманчук.

 З пЕСНі СЛова НЕ выКіНЕш

Заручальныя  пярсцёнкі  —  толькі  пачатак  сямейнага  жыцця

напрыканцы СССр пляш-
ка гарэлкі каштавала 
столькі ж, колькі і  
4 кг добрага мяса. цяпер 
за 1 кг свініны можна 
набыць 2 бутэлькі, і яшчэ 
застанецца на закуску. 
ад пачатку года цэны на 
большасць тавараў і пра-
дуктаў — ад дызпаліва 
да алею — выраслі 
прыкладна ўдвая. толькі 
на гарэлку цэны выраслі 
на сціплыя 25%.

Апошняя паласа

Заснавальнік ТАА “Тут і цяпер”
Галоўны рэдактор А. Уласаў (email: info@svabodaby.net)

адрас г. Мінск, вул. Касцюшкі, 18
падпісана ў друк 22:45 21.07.11

Тыраж 299 экзэмпляраў

8 10 370 672 829 35 
каб аформіць падпіску “Тут і цяпер”  
трэба адправіць смс са сваім адрасам на гэты нумар

Людзям, схільным да спа-
жывання алкаголю, у такіх 
умовах псіхалагічна цяжка ўт-
рымацца — “усё падаражэла, 
дык хоць вып’ю”.

Співаюцца будаўнікі, спі-
ваюцца калгаснікі. Гэта ста-
новіцца нацыянальнай траге-
дыяй. Іншаземцы жахаюцца, 
калі трапляюць у беларускую 
правінцыю.

Белстат сабраў звесткі, якія 
ўрачы называюць шакіруючы-
мі: за першыя 6 месяцаў гэтага 
года гарэлкі было прададзена 
на 10,5% больш, чым за пер-
шае паўгоддзе летась.

Доля гарэлкі ў агульным 
спажыванні алкаголю, у пе-
раліку на чысты спірт, склала 
43,8% (у студзені — чэрвені 
2010 года — 44,6%).

І расце спажыванне не 
толькі гарэлкі.

Піва за паўгоддзе прадалі 
на 22,8% больш,чым у міну-
лым годзе.

(Доля хмельнага напою 
ў агульным аб’ёме алкаго-

лю склала 13%, што на 1,1% 
больш, чым у 2010-м.)

Доля нават такога таннага 
алкаголю ў рознічным тавара-
абароце складае больш чым 
дзясятую частку — 10,4%.

Пры гэтым выдаткі на 
здарэнні і траўмы, атрыманыя 
ў выніку ўжывання алкаголю, 
на дзяцей-сірот, а таксама 
зніжэнне якасці работ і пра-
дукцыі абцяжарваюць бюд-
жэты аховы здароўя і бізнесу. 
Прыкладна кожнае трэцяе 
злачынства ўчыняецца асо-
бамі ў стане алкагольнага 
ап’янення, і амаль палова па-
цярпелых у грамадскіх месцах 
таксама знаходзяцца ў нецвя-
розым стане.

Алкаголь у Беларусі, асаб-
ліва моцны, у разы таннейшы, 

чым у краінах Еўрасаюза, дзе 
высокімі цэнамі на спіртное 
і цыгарэты людзей “адахвоч-
ваюць” ад нездаровага ладу 
жыцця.

Мяркуючы па дынаміцы 
росту, за гэты год спажыванне 
алкаголю ў краіне дасягне но-
вага гістарычнага рэкорду.

Дагэтуль рэкорднымі былі 
2008 і 2010 гады.

Кепская форма п’янства
Паводле ацэнкі Сусветнай 

арганізацыі аховы здароўя, у 
2010 годзе кожны беларус у 
пераліку на чысты спірт спа-
жыў 15,13 літра алкаголю. 
Гэта выводзіць нашу краіну 
ў дзясятку найгоршых па 
названым паказчыку ў све-
це. Прычым у Беларусі пе-
раважаюць кепскія формы 

п’янства, бо людзі п’юць мо-
цныя напоі.

За апошнія 20 гадоў спа-
жыванне алкаголю вырасла 
больш чым у 2 разы.

Паводле інфармацыі ме-
дыкаў, граніца, пасля якой 
пачынаецца актыўная дэгра-
дацыя чалавечага патэнцыялу 
супольнасці, складае 8 л на ча-
лавека ў год.

«Пытанне аб насычэнні 
рынку ўжо не стаіць. Такая 
тэндэнцыя пагражае дэмаг-
рафічнай сітуацыі ў краіне», 
— прызнаваў яшчэ ў 2009 год-
зе намеснік міністра гандлю 
М.Свянціцкі.

Пры захаванні цяперашніх 
цэн на алкаголь і тытунь Бела-
русь не мае шанцаў на развіццё.

СЯРГЕй ГЕЗГаЛа, nn.by

Беларусы  сталі  больш  паварочвацца  направа…

Танная гарэлка ПрыВяла  
да сПіВання


